
IL-PROGRAMM TA’ L-ISTUDJI SOCJALI
Ghall-Iskejjel Primarji
(L-Ambjent Geografiku)

Razzjonal

[l-programm ta’ I-Istudji Soc¢jali ghall-Iskejjel Primarji Maltin ghandu jwassal biex it-tfal jaghrfu aktar l-ambjent geografiku fl-aspetti differenti tieghu,
jithmu ahjar is-so¢jeta” Maltija fl-isfond Malti, Ewro-Mediterranju u globali, u jiksbu dawk il-hiliet u I-attitudnijiet 1i jghinuhom fil-hajja taghhom ta’
¢ittadini responsabbli f’rabta ma’ ¢ittadini ohra f’pajjizhom u fid-dinja.

I1-Miri Generali ta’ I-Ambjent Geografiku

Gherf

Taghrif dwar postijiet u nhawi li jghinu lit-tfal biex jaraw, f’kuntest geografiku, attivitajiet lokali, nazzjonali u internazzjonali.
Taghrif dwar forom u elementi geografici li jghinu lit-tfal biex jaraw, f’kuntest geografiku, attivitajiet lokali, nazzjonali u internazzjonali.

Fehma

Fehma ta’ karatteristi¢i importanti tas-sistemi fizi¢i ewlenin tad-Dinja u l-interazzjoni bejn dawn is-sistemi.
Fehma tar-relazzjonijiet li jsehhu bejn attivitajiet umani u processi fizici, 1i jinkludu fatturi li bihom is-so¢jeta tinfluwenza I-kundizzjonijiet ambjentali
u vici-versa.

Hiliet

Hiliet li bihom it-tfal jafu jesprimu ruhhom oralment, artistikament u bil-kitba dwar temi geografici billi jaghrfu jiddeskrivu, jinnutaw il-gbil u d-
differenzi bazici bejn forom u elementi geografici.

Hiliet li bihom I-istudenti jafu jesprimu ruhhom oralment, artistikament u bil-kitba dwar temi geografici billi jaghrfu jiddeskrivu u jiddiskutu 1-
interazzjoni li tghaddi bejn organizzazzjonijiet umani u forom geografici.

Hiliet u kompetenzi mehtiega biex it-tfal jkunu kapaci jwettqu studji geografici, spe¢jalment interpretazzjoni ta’ mapep u fieldwork.

Attitudnijiet

Trawwim fost it-tfal ta’ mhabba u rispett lejn l-ambjent geografiku.

Trawwim fost it-tfal ta’ mhabba u rispett lejn il-grupp li jahdmu mieghu.

Trawwim fost it-tfal ta’ kultura dinamika u kreattiva fl-ogsma kollha msemmija fuq .

Trawwim fost it-tfal ta’ interess lejn programmi fuq it-televizjoni bhall — ahbarijiet, ir-rapport tat-temp, programmi edukattivi u kulturali, programmi
fuq in-natura, xjenza , ec¢. L-ghalliema huma mhegga li jinkludu dawn it-tipi ta’ rizorsi fit-taghlim taghhom.

Livelli ta’ Taghlim fl-Ambjent Geografiku

Huwa mahsub li tul it-taghlim fis-snin ta’ l-iskola primarja I-maggoranza tat-tfal jilhqu r-raba’ livell fuq skala ta’ tmienja.
[I-livelli huma skaluni tat-taghlim fl-ambjent geografiku.

L-Ewwel Livell

Permezz ta’ l-espressjoni orali u bl-ghajnuna ta’ stampi, it-tfal jaghrfu xi partijiet mill-ambjent naturali u uman fil-lokalita® taghhom. Fil-klassi
jippartecipaw ukoll f’attivitajiet mahsuba biex ikabbru l-konoxxenza ta’ ghadd limitat ta’ nhawi naturali u umani li jinsabu qrib ir-rahal jew il-belt
taghhom. Huma josservaw ukoll xi ¢ikli naturali mill-hajja ta’ kuljum ez. il-lejl u n-nhar; ix-xita u x-xemx.

It-Tieni Livell

Permezz ta’ espressjoni orali u artistika u kitba hafifa, it-tfal jaghrfu firxa limitata ta’ elementi fizi¢i u umani li jinsabu fil-lokal taghhom. Huma wkoll
jaghrfu u jiddistingwu elementi u forom fl-ambjent minn fuq ritratti u stampi u dan jaghmluh permezz ta’ espressjoni artistika, orali u xi kitba hafifa.
F’dan il-livell l-istudenti jibdew jaghtu xi ragunijiet dwar il-karattru distintiv ta’ postijiet differenti fil-lokal taghhom. Huma jiddeskrivu oralment u
artistikament, b’mod sempli¢i, xi ¢ikli naturali mill-hajja ta’ kuljum ez. ix-xitwa u s-sajf; ir-rih u l-kalma. Barra dan, ikunu jafu jwettqu xi studju
geografiku hafif bl-uzu ta’ xi rizorsi semplici.

It-Tielet Livell

Permezz ta’ espressjoni orali u artistika u kitba, it-tfal jafu jaghtu tifsira ghal firxa ta’ elementi fizi¢i u umani li jinsabu fil-Gzejjer Maltin. Huma wkoll
juru li jafu fejn jinsabu l-kontinenti fid-dinja, il-pajjizi ta’ madwar il-Mediterran, il-portijiet ewlenin u I-gzejjer ewlenin f’dan il-bahar. It-tfal jibdew
joffru ragunijiet ghall-karattru distintiv ta’ postijiet u nhawi fil-Gzejjer Maltin. Huma wkoll jifhmu 1-linji generali 1i fughom jahdmu ¢-¢ikli naturali
tal-hajja ta’ kuljum u t-tibdil interattiv li jsehh waqt il-process ta’ xi whud mic-¢ikli naturali. It-tfal jindikaw xi xorta ta’ studju ambjentali u juru li
jifhmu u jafu juzaw xi rizorsi mehtiega biex jitwettaq tiftix geografiku.

Ir-Raba’ Livell

Permezz ta’ espressjoni orali, kitba, stampi u mapep, it-tfal kapaci jaghtu tifsira ghal firxa ta’ bosta elementi fizi¢i u umani li jinsabu fil-Gzejjer
Maltin. Huma wkoll juru li jafu jispjegaw xi kuntrasti f’xi ogsma specifi¢i ta’ 1-ambjent Malti. Juru wkoll 1i jithmu xi punti spec¢ifi¢i li fughom jahdmu
xi sistemi jew ¢ikli naturali tal-hajja ta’ kuljum u t-tibdil interattiv li jsehh waqt il-process ta’ xi whud minn dawn i¢-¢ikli. It-tfal jaghrfu I-kuntrasti
bejn il-forom geografici fl-ambjent Malti u xi whud fir-regjun tal-Mediterran u jkunu jafu jaghtu xi ragunijiet ghal dawn il-kuntrasti. It-tfal jafu wkoll
jigbru u jipprezentaw taghrif ta’ studju geografiku hafif mahdum fl-istrutturi ta’ l-iskola stess. It-tfal jkunu kapaci jinterpretaw mapep semplic¢i u
ritratti mehtiega ghal studju geografiku u, marbut ma’ dan, 1-uzu baziku tat-teknologija ta’ 1-informatika.

RAZZJONAL

L-Ambjent Socjali




IL-PROGRAMM TA’ L-ISTUDJI SOCJALI

Ghall-Iskejjel Primarji
(L-Ambjent Socjali)

Razzjonal

[I-Programm ta’ 1-Istudji Soc¢jali ghall-Iskejjel Primarji Maltin ghandu jwassal biex it-tfal jaghrfu aktar l-ambjent geografiku fl-aspetti differenti tieghu,
jithmu aktar is-soc¢jeta’ Maltija fl-isfond Malti, Ewro-Mediterranju u globali, u jiksbu dawk il-hiliet u l-attitudnijiet 1i jghinuhom fil-hajja taghhom ta’
¢ittadini responsabbli f’rabta ma’ ¢ittadini ohra f’pajjizhom u fid-dinja.

I1-Miri Generali fl-Ambjent Soéjali

Aktar milli jharreg lit-tfal biex jiftakru u jirriproducu bl-amment fatti u informazzjoni, I-Istudji Soc¢jali ghandu jaghti taghrif korrett dwar fatti u grajjiet
socjali, iwiezen u jsahhah il-fehma taghhom, iharreg fil-hiliet bhala ghodda mehtiega ghal impenn fil-hajja tas-so¢jeta’, u jizviluppa attitudnijiet
pozittivi. L-aspett ta’ I-Ambjent So¢jali fis-sillabu jilhaq dawn l-erba’ miri generali billi jipproponi tahrig fl-ogsma ta’:

Taghrif:

jaghrfu l-elementi li jsawru l-ambjenti differenti taghhom

ikollhom taghrif dwar il-karatteristici tal-kultura u l-identita’ Maltija

jaghrfu I-processi li jsehhu fl-ambjent socjali

ikunu jafu b’dawk l-arrangamenti so¢jali jew istituzzjonijiet li jaqdu 1-htigijiet fis-socjeta’
ikunu konxji li huma ¢ittadini ta’ Pajjizhom, ta’ I-Ewropa u tad-Dinja

Fehma:

jifhmu l-aspetti differenti ta’ 1-ambjent

jifhmu r-rabtiet umani fir-relazzjonijiet socjali

jifhmu kif huma jaghmlu parti minn grupp u minn istituzzjoni so¢jali

jifhmu 1-funzjoni ta’ l-istituzzjonijiet soc¢jali u l-importanza taghhom fis-so¢jeta’

jifhmu li bhala ¢ittadini ghandhom drittijiet u dmirijiet

jifhmu r-rabta bejn drittijiet u dmirijiet

jaghrfu li Malta hi fl-Ewropa u li hi wkoll parti mill-ghaqda ta’ pajjizi fl-Ewropa maghrufa bhala I-Unjoni Ewropea

Hiliet:

josservaw l-ambjent, jidentifikaw u jiddeskrivu I-karatteristi¢i tieghu

jiddeskrivu fatti u grajjiet socjali

jippartecipaw fl-attivitajiet tal-grupp

jiksbu taghrif fuq grajjiet, fatti u esperjenzi bl-ghodod tal-qari, stampi u ritratti, intervisti, u l-uzu tat-teknologija ta’ l-informatika

jistagsu, jaqraw u jfittxu dwar il-kulturi tal-pajjizi Ewropej, u jsibu xebh bejn l-attivitajiet fi programmi edukattivi Ewropej u I-Istudji So¢jali

Attitudnijiet:

ikunu miftuhin ghad-diversita® fl-ideat u l-kultura

juru li lesti i jisimghu u jirrispettaw l-ideat ta’ I-ohrajn

ikunu lesti li jesprimu ideat personali minghajr ma jweggghu s-sentimenti ta’ haddiehor

juru sens ta’ apprezzament ta’ 1-ambjent naturali u storiku

jirrispettaw id-drittijiet ta’ 1-ohrajn

juru li jemmnu fil-paci u s-solidarjeta’ ma’ 1-ohrajn

ikollhom sens ta’ gustizzja fir-relazzjonijiet taghhom fil-grupp

iharsu aktar lejn il-pac¢i u n-non-vjolenza fl-Ewropa u fid-dinja milli lejn it-terrorizmu u l-gwerer

Livelli Ta’ Taghlim fl-Ambjent So¢jali

Ix-xoghol fil-parti ta’ I-Ambjent Soc¢jali hu mfassal fuq process ta’ taghlim li matulu t-tfal jilhqu gradatament erba’ livelli ta’ taghlim fuq skala shiha
ta’ tmien livelli. Hu mistenni li I-maggoranza tat-tfal ikunu lahqu r-raba’ livell sakemm itemmu l-kors tal-Primarja. Il-livelli ta’ taghlim huma hekk:

L-Ewwel Livell

It-tfal jaghmlu osservazzjonijiet hfief fuq dak li jaraw madwarhom billi jsemmu 1-oggetti, I-imkejjen u I-persuni fl-ambjent ta’ madwarhom. Jaghrfu I-
imgibiet differenti tan-nies u jistagsu dwar l-ambjent. Esperjenzi ta’ soc¢jalizzazzjoni jibdew jidhru fl-interazzjoni fil-gruppi, kif din turi ruhha fil-
komunikazzjoni verbali u non-verbali.

It-Tieni Livell

It-tfal jaghmlu osservazzjonijiet aktar wiesgha ta’ 1-ambjent billi jiddeskrivu oggetti, imkejjen u persuni, u jgabbluhom ma’ tpingijiet u stampi. Huma
jesprimu ideat elementari fuq il-karatteristi¢i ta’ l-ambjent naturali u dak uman. Juru li huma jaghmlu parti minn grupp billi jiehdu sehem fl-attivitajiet
tal-grupp. Is-sens ta’ so¢jalizzazzjoni jibda jinhass aktar billi jikkomunikaw b’mod verbali u non-verbali ma’ forom differenti ta’ mgiba. Juru li lesti li
jitghallmu mill-ohrajn.

It-Tielet Livell

It-tfal jaghrfu r-rwoli differenti li jsawru l-ambjent so¢jali. Huma juru gharfien baziku ta’ l-imgiba u r-relazzjonijiet so¢jali fil-grupp. Il-mod kif
jesprimu ruhhom, verbalment u bil-kitba ta’ sentenzi hfief, juri i huma qeghdin jithmu l-ideat ta’ nies ohra. Il-karatteristi¢i ewlenin ta’ l-identita’
nazzjonali, bhalma hi I-Lingwa u t-Tradizzjonijiet, jibdew jigu maghrufa. Xi arrangamenti soc¢jali fis-socjeta’, bhall-Familja u I-Edukazzjoni, jibdew
jigu identifikati. [l-process ta’ soc¢jalizzazzjoni jibda jinhass aktar hekk kif dawk 1i jkunu geghdin jitghallmu jorbtu I-esperjenzi taghhom ma’ dawk ta’
nies ohra fis-socjeta’.

Ir-Raba’ Livell

It-tfal jiddeskrivu r-rwoli differenti fil-grupp. Huma jiddeskrivu u jgabblu l-modi ta’ interazzjoni f’ambjenti so¢jali differenti. Jghidu kif jahsbuha fuq
l-ideat, ir-rwoli u l-imgiba ta’ 1-ohrajn, u jipprezentaw il-hsieb taghhom bil-kitba. Jibdew isemmu drittijiet u dmirijiet bazici fil-hajja tal-grupp. Dawk li
jitghallmu jaghrfu x’inhu r-rwol ta’ l-istituzzjonijiet socjali fil-hajja ta’ nazzjon, u jiddeskrivu dan ir-rwol b’mod orali u bil-kitba. Huma jibdew
jaddottaw metodi elementari ta’ ricerka, bhalma hu 1-gbir ta’ informazzjoni, biex jaghmlu studji deskrittivi ta’ 1-ambjent socjali.

RAZZJONAL

L-Ambjent Storiku

IL-PROGRAMM TA’ L-ISTUDJI SOCJALI
Ghall-Iskejjel Primarji
(L-Ambjent Storiku)

Razzjonal

I1-Miri Generali ta’ 1-Ambjent Storiku

L-istudenti ghandhom jakkwistaw taghrif dwar dak li gara fil-passat biex ikunu jistghu jifhmu minn xiex ghadda minnu pajjizna. Dan it-taghrif ghandu
jkun imsahhah b'interpretazzjoni ta' ghala gara hekk fil-qedem. Huma ghandhom jizviluppaw hiliet partikolari fl-istorja bhal: li jibdew jifthmu t-tibdil u
l-kontinwita' matul iz-zminijiet, jibdew jizviluppaw idea ta' kronologija, jibdew ikunu kapaci jimmaginaw lilhom infushom jghixu f'dak iz-zmien
(empatija) u jkunu kapaci jidentifikaw aspetti ta' natura storika minn diversi sorsi.

Deskrizzjoni ta' Livelli

It-taghlim ta' I-istorja hu mfassal fuq process li hu bbazat fuq tmien livelli. Hu mistenni li I-maggoranza tat-tfal jilhqu t-tielet livell sakemm itemmu -
kors tal-Primarja.

L-Ewwel Livell

B'uzu ta' diversi rizorsi edukattivi, it-tfal ghandhom jiddistingwu bejn il-prezent u l-passat fil-hajja taghhom u ta' nies ohra, u jkunu kapaci
jirrakkontaw stejjer sempli¢i. Huma jkunu kapaci jiftakru xi grajjiet stori¢i b'xi dettal u jkunu kapaci jirrispondu mistogsijiet sempli¢i fuq il-passat, I-
izjed b'uzu ta' stampi.

It-Tieni Livell

It-tfal ghandhom jibdew jithmu x'inhi kronologija billi jpoggu xi ftit grajjiet wara xulxin u jibdew juzaw terminologija sempli¢i fuq iz-zmien ez. is-

sena l-ohra. Huma ghandhom jithmu u jaghtu xi taghrif dwar xi whud mill-grajjiet ewlenin u l-personaggi li studjaw dwarhom. Huma jkunu kapaci
jakkwistaw informazzjoni sempli¢i minn diversi tipi ta' evidenza li jinkludu stampi u testi.

It-Tielet Livell

It-tfal ghandhom jifhmu li hajjithom kienet differenti mill-hajja tan-nies l-ohra fil-passat. Huma juru li ghandhom taghrif bizzejjed biex jithmu I-
grajjiet ewlenin u l-personaggi li studjaw fughom. Huma jkunu kapaci jaghmlu osservazzjonijiet sempli¢i fuq in-nies li studjaw dwarhom u jistagsu
mistogsijiet minn diversi sorsi ta' evidenza. Huma jibdew jipproducu xi forma semplic¢i ta' kitba strutturata.

Ir-Raba' Livell

It-tfal jibdew jassoc¢jaw xi ismijiet stori¢i ma' perijodi specifici ta' zmien, jirriflettu fuq il-karatteristi¢i ta' dawn il-perijodi differenti ta' Zmien u jaslu
ghal xi konkluzjonijiet personali. Huma jkunu kapaci jhaddmu t-taghrif akkwistat biex jithmu perijodi differenti ta' l-istorja bl-uzu ta' sorsi. Huma
jibdew juzaw xi sorsi biex jithmu ahjar in-nies u I-grajjiet. Huma jkunu kapaci jaslu ghal elementi semplici ta' empatija u jibdew jimmaginaw x'kienu
xi whud mir-reazzjonijiet differenti tan-nies fil-passat. Huma jkunu kapaci jirragunaw u jaslu ghall-konkluzjonijiet taghhom mill-informazzjoni li
jkunu hadu.

